
Uunga siunnersuut: Isumaginninnermut suliassagarfimmi pissaanermik atuineq pillugu
Inatsisartut inatsisaat nr. xx, xx 2013-imeersoq
(Ilaqutariinnermut, Inatsisinillu Atuutitsinermut Naalakkersuisoq)

Saqqummiussissut
(Haqutariinnermut, Inatsisinillu Atuutitsinermut Naalakkersuisoq)

1. Siullermeernegarnera
Matumuuna Isumaginninnermut suliassagarfinni pissaanermik atuineq pillugu Inatsisartut
inatsisissaattut siunnersuut Naalakkersuisut sagqummiuppaat.

Inatsisartut inatsisissaattut siunnersuummi matumunnga ilaatigut pinegarput, meeqganut
suliassagarfinni pissaanermik atuisarnermi maleruagassat inatsisitigut
tunngavilernegarnissaat, peqatigitillugulu meeqganik  tigummigallagaasinnaanerup
periarfissinnissaata pitsaanerulersinnegarnissaa.

Taamaaliornikkut meeqgat inersimasunik pinerluutegarsimasunik
isertitsivimmeeqateqartarnerat pinngitsootinniarlugu. Politiit siornatigut meeqganut ullog
unnuarlu  paaqginnittarfinnut  inissitaasunut  attaveqartarnermi  nakkutilliinissamut
periarfissanik tunngaviusussanik amigaateqgartarsimapput. Politiit ilaatigut paasiniaasarnermut
tunngatillugu meeqqat kikkunnik attaveqartarsimanerannik misissuinissamut
periarfissagartinneqalissapput.

Misissuinissamulli iliuutsit taamaattut pisariagartinnegarsimagaangata, siornatigut politiit
meeqqganik inersimasut akornanni isertitsivimmi pisariagartumik
tigumminnikkallartarsimapput tamannalu kissaatiginanngikkaluamik

iliuuserinegartarsimavog.

Meeqgat pingaarnerusutut tassaapput meeraasut - aamma pinerluutegarnermik pinartumik
iliuusegarsimagaluarunilluunniit.  Tamatuma  pingaartinnegarnissaa  pingaarutegarpog.
Meeqgat inersimasunut  sanilliullutik  allanik  pisariagartitsisarput. ~ Taamaattumik
pingaarutegarpoq, meeqqgat taakkua ullog unnuarlu paaqginniffinniinnissaat, iliuusissanik
pitsaanerusumik meeqqallu pisariagartitaannik ilisimasagarluarfiusuni.

Tamatuma saniatigut siunnersuummi inersimanut pissaanermik atuisarneq
nalegqussarnegassaaq. Tamatumani aalajangersakkat nutaarluinnaat pinegarput, innuttaasunut
sulisorisanullu inatsisitigut isumannaatsuulersitsisussat.

Pingaarutegarpog, inuup nammineerluni aalajangiisussaatitaanerata atagqinegarnissaa,
peqatigitilluguli innuttaasunut imminut paarisinnaanngitsunut pingaarutegarpog, taakkua
pisariagartumik isumassorneqgarnissaasa qulakkeernegarnissaat. Taamaattumik inersimasunut
suliassagarfinnut Inatsisartut inatsisaat taamaallaat inunnut tarnikkut piginnaasaminnik
innarluutegarlersimasunut atuutsinnegarsinnaavog.

Pissaanermik atuilluni iliuuseqgarsinnaanerup aallartinnegarnissaannut tunngaviusussanik
siunnersuummi iliuusissanillu arlalinnik sagqummiussagartogarpoq. Taamaalilluni pinartumik
iliuuserinegarnernut killiliisogarpog, inummut ataasiakkaamut annertuumik sunniutegartumik.

Suliassagarfinnut taakkununnga amigartumik inatsiseqartitsineq inatsisitigut
isumannaatsuunissaq eqgarsaatigalugu ajornartorsiutaasimavoq, tamannalu inatsisikkut
matumuuna iluarsinegassaag.

Inatsisartut inatsisaannik suliarinninnermut periaatsimi danskit inuuniarnikkut kiffartuussineq
pillugu inatsisaanni pissaanermik atuineq pillugu kapitali 24 atuutsinneqgarsimavog. Taanna
isumassarsivittut aallaaviusimavoq siunnersuummilu aalajangersakkat amerlasuut danskit
aalajangersagaannut ogaasertaliussat taamatut ogaasertalersugaapput.

Tamatumunnga peqqutaavoq, Kalaallit Nunaat Danmarkimisut Tunngaviusumik inatsimmi
kiffaanngissusegarnissamut aalajangersakkanut kiisalu nunat tamalaat isumagatigiissutaannut
arlalinnut Killilersugaammat. Maleruagassat atuutereersut ukiuni arlalinni
atuutsinnegarsimasut peqatigitillugulu siunnersuut kalaallini pissutsinut naleqqussagaammat
tusarniaanermilu akissuteqgaatit assigiinngitsut naapertorlugit, siunnersuut annertuumik
tunngavissiisuuvog.

Taamatut ogaasegarlunga sagqummiussaq Inatsisartunut ogaluuserisassanngortippara.



